
 ᐱᖕᖑᐊᑐᓕᕆᓂᕐᒥᒃ ᐱᒍᑦᔨᕕᒃ 

ᐱᓇᓱᐊᕐᑕᐅᓯᒪᓕᕐᑐᓂᒃ ᑐᓴᕐᑎᓯᒍᑎ 

 ᔫᓂᒥ ᓯᑉᑎᒻᐱᕆᒧᑦ 2025 

ᐱᖕᖑᐊᑐᓕᕆᓂᕐᒥᒃ ᐱᒍᑦᔨᕕᒃ ᑲᒪᒋᔭᖃᕐᑐᖅ ᐱᖕᖑᐊᑎᑦᓯᒍᑎᓂᒃ ᓄᓇᓕᓕᒫᓂ, ᐱᓇᓱᐊᕐᑕᖃᓗᐊᖕᖑᐊᓱᓂ 

ᐅᕕᒃᑲᓂᒃ ᓄᓇᕕᒻᒥᐅᓂᒃ. 

 ᐱᓇᓱᐊᖃᑎᐅᓯᒪᔪᑦ  

ᑐᑭᑖᕈᑎ ᐊᓂᒎᑎᑎᑕᕕᓂᐅᑎᓪᓗᒍ ᑲᑎᒪᑎᓪᓗᒋᑦ ᓄᓇᓕᓕᒫᓂᑦ ᑲᑎᒪᔩᑦ, ᐱᓇᓱᐊᖃᑎᖃᕐᓂᐅᓚᖓᔪᖅ ᐊᖏᖃᑎᒌᒍᑎ 

ᑲᓀᑎᐊᓐ ᕘᑦᐹᓪ ᐱᖕᖑᐊᑎᒻᒪᕇᑦ (CFL) ᐊᒻᒪᓗ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ. CFL-ᑯᑦ ᐅᖃᕐᓯᒪᓕᕐᖁᑦ 

ᓄᐃᑦᓯᒍᒪᓂᕐᒥᓂᑦ ᕘᑦᐹᓪ ᐱᖕᖑᐊᓂᕐᒥᑦ ᓱᖃᑦᓯᒍᑎᐅᖃᑦᑕᓛᕐᑐᓂᑦ ᓄᓇᕕᒻᒥᐅᑦ ᐅᕕᒐᕐᑐᖏᓐᓄᑦ. ᓱᕐᖁᐃᑕᐅᒪᕗᖅ 

ᐱᒋᐊᕐᕕᓴᖏᑦ ᐱᓇᓱᐊᕐᑕᐅᔪᖅ ᓯᑉᑎᒻᐱᕆ 11, 2025,   ᑌᑲᓂ ᐅᓪᓗᖓᓂ CFL-ᑯᑦ ᑭᒡᒐᑐᕐᑎᖏᑦ 

ᐱᖕᖑᐊᓂᐅᑲᑦᑕᓚᖓᔪᒥᒃ ᐅᒃᑯᐃᓯᓛᕐᑐᑦ. ᐱᓇᓱᑦᑎᕗᑦ ᓴᐳᒻᒥᓯᐊᓚᖓᕗᑦ ᕘᑦᐹᓪᓂᐅᖃᑦᑕᓂᐊᕐᑑᑉ 

ᐃᓪᓗᖁᑎᑦᓴᖓᓂᑦ ᐃᓂᑦᓴᖃᕐᑎᓯᓗᑎᑦ ᑫᓪᓗᑐᐃᖃᑦᑕᓗᑎᓗ ᐱᖕᖑᐊᕈᒪᔪᓂᑦ ᓄᓇᓕᓐᓂ ᐱᓯᒪᔪᓂᑦ 

ᑲᑦᓱᙰᓪᓕᓵᕆᖃᑦᑕᓗᑎᑦ. ᑐᓴᕐᑎᓯᐅᑎᒋᐊᓪᓓᑦ ᐅᖃᕐᑕᐅᓛᕐᒥᔪᑦ ᑭᖑᓪᓕᒥ ᑲᑎᒪᓕᕐᐸᑕ ᓄᓇᓕᓕᒫᓄᑦ ᑲᑎᒪᔩᑦ. 

 ᓯᓚᑖᒍᑦ ᐱᑐᑦᓯᒪᖃᑎᕗᑦ 

ᓄᓇᕕᒻᒥᐅᑦ ᐃᓚᐅᓚᐅᔪᕗᑦ RPAN-ᑯᑦ ᓱᖃᑦᓯᑎᑦᓯᔨᐅᒋᐅᕐᓴᓂᕐᒧᑦ ᐃᓕᓐᓂᐊᑎᑦᓯᓂᖃᕐᑎᓗᒋᑦ ᐃᖃᓗᓐᓂ, 

ᓄᓇᕗᒻᒥ ᔫᓂ 15-ᒥ 22-ᒧᑦ ᑌᑲᓂ ᐃᓕᑦᓯᔪᕕᓃᑦ ᐱᕕᑦᓴᓕᐊᖑᓯᒪᔪᓂᒃ ᐅᐱᕐᖔᒥ 

ᒪᙯᖕᖑᐊᑎᑕᐅᓂᐅᕙᑦᑐᓂᒃ ᐋᕐᕿᓱᐃᒋᐅᕐᓴᓃᑦ ᐊᒻᒪᓗ ᐋᓐᓂᓯᒪᔪᒥᒃ ᑲᒪᕐᖄᕈᓯᓂᒃ 

ᐃᓕᓐᓂᐊᑎᑕᐅᓂᖃᕐᒥᓱᑎᒃ. ᐃᓚᐅᔪᕕᓃᑦ ᐅᖃᓚᐅᔪᕗᑦ ᐱᐅᑦᓴᓱᑎᑦ  ᐃᓕᓐᓂᐊᑕᕕᓂᕐᒥᓂᑦ, ᐅᖃᕐᓱᑎᓪᓗ 

ᐊᑦᔨᑲᓵᖏᓐᓂᑦ ᐃᓕᓐᓂᐊᑎᑦᓯᓂᖃᕐᑐᖃᓕᕐᐸᑦ ᐱᕕᑦᓴᑖᕈᑎᒃ ᐃᓕᓐᓂᐊᒋᐊᓪᓚᖃᑦᑕᕈᒪᕋᔭᕐᓂᒥᓂᒃ. 

ᑰᑦᔪᐊᒥ ᓴᓇᖕᖑᐊᑎᑕᐅᓂᐅᓚᖓᔪᒧᑦ ᓴᐳᒻᒥᓂᖅ - ᑰᑦᔪᐊᒥᐅᑦ ᑎᒥᐅᔪᖁᑎᖓ ᓯᕗᓕᕐᖁᖅ ᓄᓇᓕᒻᒥ 

ᓴᓇᖕᖑᐊᑎᑦᓯᓂᕐᒥᒃ ᐅᕕᒐᕐᑐᓄᑦ. ᐊᑦᔨᒌᖕᖏᑐᑦ ᐱᓇᓱᐊᖃᑎᒋᓚᖓᕙᕗᑦ ᑎᒥᐅᔪᑦ ᑖᑦᓱᒧᖓ 

ᓱᖃᑦᓯᓂᐅᖃᑦᑕᓂᐊᕐᑐᒧᑦ, ᐃᓚᐅᑎᓪᓗᒋᑦ ᖃᕐᔪᐃᑦ ᐅᕕᒐᕐᑐᑦ ᑲᑎᒪᔨᖏᑦ ᐊᒻᒪᓗ ᑲᑎᕕᒃ ᓄᓇᓕᓕᒫᑦ 

ᑲᕙᒪᖓᑕ ᐱᖕᖑᐊᓂᓕᕆᕕᒻᒥ ᐱᓇᓱᕝᕕᒃ, ᑲᑎᑦᓱᑎᒃ ᐸᕐᓀᖃᑎᒌᓚᖓᑦᓱᑎᒃ ᐊᑐᓕᕐᑎᓯᓂᕐᒥᒃ 

ᐱᓇᓱᐊᕐᑕᐅᔪᒥᒃ. ᑎᑭᐅᑎᒍᑎᒋᕋᓱᑦᑕᕗᑦ ᓇᒧᖕᖓᕕᑦᓴᖃᕐᑎᓯᓂᖅ ᐃᓂᑦᓯᐊᖑᓗᓂ ᐅᕕᒐᕐᑐᓄᑦ 

ᐊᑦᓱᕈᕐᓇᑐᒃᑰᐸᑕ ᐊᑦᑕᓀᑦᑐᒦᑦᓯᐊᖁᓪᓗᒋᑦ ᓄᓇᓕᒻᒥᑦ. ᑰᑦᔪᐊᒥᐅᑦ ᐅᕕᒐᕐᑐᖏᓐᓄᑦ ᐱᕕᑦᓴᖃᕐᕕᐅᓚᖓᔪᖅ 

ᓴᓇᖕᖑᐊᑎᑦᓯᓂᖅ ᓱᖃᑦᓯᒍᑎᐅᓗᓂ ᐃᑲᔫᑎᖃᑎᒌᑦᓯᐊᓂᖃᕐᑎᓯᑦᓱᑎᒃ ᐊᑦᔨᐅᖏᑦᑐᓯᐊᒥᒃ ᐱᓇᓱᕝᕕᑎᓐᓂᒃ 

ᐃᓚᐅᖃᑎᖃᑦᓯᐊᓗᑎᒃ ᓄᓇᓖᑦ ᑲᕙᒫᐱᖏᓐᓂ ᐃᓂᓪᓚᓯᒪᓂᖏᓐᓄᑦ. 

ᓄᓇᕕᒻᒥᐅᑦ ᐃᓘᓐᓇᖏᓐᓄᑦ-ᐱᖕᖑᐊᑎᑕᕐᓄᑦ ᐃᓚᐅᑎᑕᐅᓂᖏᑦ - RTADA ᐃᒥᐊᓪ ᒪᕿᐅ 

ᐅᖃᓕᒪᖃᑎᖃᖃᑦᑕᑐᖅ RSEQ ᒃᑯᓂᒃ ᓄᓇᕕᐅᑉ ᐃᓕᑕᕆᔭᐅᓕᕋᔭᕐᓂᖓ ᖃᐅᔨᓴᕐᓱᒍ ᓄᓇᓕᑎᒍᑦ ᐃᒻᒥᒍᑦ 

ᐊᕕᑦᑐᓯᒪᓗᓂ ᑯᐯᓕᒫᒥ ᐱᖕᖑᐊᑐᑦ ᐱᓕᐅᑎᒻᒪᕆᓐᓂᖏᓐᓂᑦ. 

ᑕᒪᓐᓇ ᐱᓇᓱᐊᖃᑎᒌᓐᓂᖅ ᐃᑲᔪᕐᓯᔪᒻᒪᕆᐊᓘᕗᖅ ᐅᑭᐅᕐᑕᑐᒥ ᐅᑭᐊᖑᓕᕐᒪᑦ ᐱᖕᖑᐊᓂᕐᔪᐊᖑᕙᑦᑐᒧᑦ 

(AWG) ᐱᖕᖑᐊᑏᑦ ᐃᓚᐅᖃᑕᐅᖕᖏᓂᖏᓐᓂ  ᐸᕐᓇᐸᓪᓕᐊᓂᐅᓲᒧᑦ  ᐊᔪᕆᓴᕈᑎᑦᓴᓯᐊᖑᑦᓱᓂ, 

ᐃᓘᓐᓇᖏᓐᓄᑦ-ᐱᖕᖑᐊᑎᑕᕐᓄᑦ ᐃᓚᐅᑎᑕᐅᓂᖏᑦ ᐅᓪᓚᓂᕐᒧᑦ ᐱᒋᐅᕐᓴᕈᑎᑦᓴᓯᐊᒻᒪᕆᐅᓚᖓᑦᓱᓂ 

ᑕᓪᓗᓕᑦᓯᒪᓗᑎᑦ ᓱᑲᓕᐅᑎᒻᒪᕆᖕᖏᓂᖏᓐᓂ.  

ᐃᓚᐅᖃᑕᐅᓃᑦ ᐳᕐᑐᓂᕐᓴᓄᑦ ᐱᖕᖑᐊᕈᓯᓄᑦ ᐃᑲᔪᕐᓯᒪᓪᓚᕆᒍᑕᐅᓚᖓᕗᖅ ᓄᓇᕕᒻᒥᐅᑦ 

ᐱᖕᖑᐊᑎᖁᑎᖏᓐᓂᑦ ᓲᖑᓯᒋᐊᓪᓚᖁᓪᓗᒋᑦ, ᓱᑲᓕᐅᑎᒻᒪᕆᓕᓂᕈᕐᐸᓕᐊᓗᑎᑦ, ᐊᒻᒪᓗ ᐱᐅᓂᕐᓴᒥᒃ 

ᐸᕐᓇᐸᓪᓕᐊᕈᓯᓕᐅᒻᒪᕆᓚᖓᑦᓱᓂ ᑕᓪᓗᓕᑦᓯᒪᓗᑎᑦ ᓱᑲᓕᐅᑎᒻᒪᕆᓂᖃᓕᕐᒥᐸᑕ ᐅᑭᐅᕐᑕᑐᒥ ᐅᑭᐊᖑᓕᕐᐸᑦ 

ᐱᖕᖑᐊᓂᕐᔪᐊᓂᖓᓂ. ᑲᔪᓯᓕᕐᑎᓯᓂᕐᒧᑦ ᐸᕐᓇᓃᑦ ᐱᒋᐊᕐᓯᒪᓕᕐᖁᑦ ᓇᓗᓀᕆᒐᓱᑦᓱᑕ ᓯᕗᓂᕐᒥ 

ᐊᓪᓗᕆᐊᒍᑕᐅᕆᐊᓕᓐᓂᒃ, ᑐᑭᓯᓇᕐᑎᓯᒋᐊᓪᓚᐅᑏᑦ ᐊᒻᒪᓗ ᐱᒋᐊᕐᓂᓴᖓᑕ ᐅᓪᓗᖁᑎᖏᑦ ᓄᓇᕕᒻᒥ ᑖᓐᓇ 

ᓄᐃᑕᐅᖕᖏᓂᖓᓂ. 

ᐃᓚᐅᖃᑕᐅᔪᑦ ᐸᕐᓇᓂᕐᓄᑦ ᐅᑯᐊᖑᕗᑦ:  

• ᐃᐊᕆᒃ ᐴᓰ - ᑲᒪᔨᒻᒪᕆᒃ, RSEQ Côte Nord 

• ᐊᓓᓐ ᒡᕈᓚᐅ - ᑲᒪᔨᒪᕆᒃ, RSEQ Abitibi-Témiscamingue 

• ᑲᕇᓐ ᒣᕋᓐᑦ - ᑲᒪᔨᒻᒪᕆᒃ, RSEQ Lac St-Louis 

• ᒫᕆ-ᑲᓚᐅᑦ ᓚᒧᓐᑕᒃᓂ - ᐃᓕᓐᓂᐊᕕᓕᕆᓂᕐᒧᑦ ᑲᒪᔨᒋᔭᖅ ᓯᕗᓕᕐᑐᖅ 

• ᐋᓕᕕᐅ ᐊᐅᑎᑦ - ᑲᒪᔨᒻᒪᕆᐅᑉ ᐃᑲᔪᕐᑎᒋᑦᓱᓂᐅᒃ ᑐᖓᓕᖓᑦ, RSEQ 

 ᓄᓇᓕᓐᓄᑦ ᐊᑉᕕᑕᕐᓃᑦ.  

ᑲᖏᕐᓱᐊᓗᑦᔪᐊᖅ- ᔪᓓ 22-26 

ᐃᓕᐊ ᓚᔭᐅᓐ ᓴᐳᒻᒥᒋᐊᕐᑐᓚᐅᔪᕗᖅ ᑲᖏᕐᓱᐊᓗᑦᔪᐊᒥᐅᑦ ᓄᓇᓕᖓᓂᑦ ᐱᑐᖃᑎᖃᕆᐊᕐᑐᓱᓂ ᓱᖃᑦᓯᓂᐅᖃᑦᑕᑐᓂᑦ 

ᓄᓇᓕᒻᒥ ᐱᖕᖑᐊᕕᒻᒥ ᓱᖃᑦᓯᕕᖓᓂᑦ. ᐅᖄᖃᑎᒌᑦᓱᑎᑦ ᐅᖃᓚᐅᔪᕗᑦ ᐊᑦᓱᕈᕐᓇᑐᓂᒃ ᓈᒻᒪᓈᖃᑦᑕᓂᕋᕐᓱᑎᑦ 

ᐱᓇᓱᑦᑏᑦ ᓱᖃᑦᓯᑎᑦᓯᓂᕆᖃᑦᑕᑕᒥᑕ ᒥᑦᓵᒍᑦ, ᖃᓄᐃᓘᕐᓗᑕ ᓴᐳᒻᒥᒋᐊᓪᓛᕈᓐᓇᓂᑦᑎᓂᒃ ᕿᒥᕐᕈᓚᐅᔪᕗᒍᑦ 

ᐃᓂᑦᓴᖃᕐᓂᒧᑦ, ᐊᒻᒪᓗ ᑐᑭᓯᒐᓱᐊᕐᓱᒍ ᓱᒧᑦ ᑮᓇᐅᔭᖃᕐᑎᑕᐅᖕᖏᓗᐊᕐᓂᖓ ᓄᓇᓕᐅᑉ ᐱᖕᖑᐊᕕᖓ. 

ᓴᐳᒻᒥᒋᐊᓪᓚᑖᓃᑦ ᐊᑑᑎᓚᐅᔪᕗᑦ ᐊᐅᒍᔅᑎ 24-ᒥ 30-ᒧᑦ. 

ᐃᓘᓐᓀᑦ ᓄᓇᓕᓕᒫᑦ ᓂᕆᐅᒋᔭᐅᕗᑦ ᑲᔪᓯᓕᕐᑎᓯᓚᖓᓂᖏᑦ ᓱᖃᑦᓯᑎᑦᓯᓂᕆᕙᑦᑕᒥᓂᑦ ᐊᕐᕌᒍᖅ ᓈᖕᖏᓂᓕᒫᖓᓂ. 

  



Page | 3 
 

ᓯᕿᓂᖅ 

ᑰᑦᔪᐊᒥ ᐅᐱᕐᖔᑯᑦ ᓱᖃᑦᓯᑎᑕᐅᖃᑦᑕᓂᖅ ᐊᓂᒎᑎᑦᓯᐊᒪᕆᓚᐅᕆᕗᖅ ᔫᓂ 22ᒥ 28ᒧᑦ. ᐱᓇᓱᑦᑎᕗᑦ 

ᓴᐳᒻᒥᒪᕆᓚᐅᕆᕗᑦ ᐅᐱᕐᖔᒥ ᓱᖃᑦᓯᓂᐅᖃᑦᑕᑐᓂᒃ, ᑲᔪᓯᓕᕐᑎᓯᓃᑦ, ᐅᕕᒐᕐᑐᓂᑦ 

ᑲᖐᓱᓐᓂᖃᑦᓯᐊᓂᖃᕐᓱᑎᒃ, ᐊᒻᒪᓗ ᐃᑲᔪᕐᓯᓱᑎᑦ ᐃᓕᓐᓂᐊᑎᑦᓯᕙᑦᑐᓂᒃ ᐱᓇᓱᐊᕈᓯᐅᑉ ᐃᓗᐊᓂ. 

ᐃᓓᒋᐊᓪᓛᓗᑕ, ᓄᐃᑦᓯᓂᖃᓚᐅᔪᒋᕗᒍᑦ ᓄᓇᕕᒃ ᕌᒃᔅ ᓂᑦᔭᐅᓯᔭᒋᐅᕐᓴᓃᑦ ᐃᒻᒧᐊᒎᕐᓱᓂ ᓯᕿᓂᐅᑉ 

ᓱᖃᑦᓯᒍᓯᖏᑎᒎᖕᖏᑐᖅ, ᐊᑐᐃᓐᓇᐅᑎᑦᓯᓯᐊᕈᒪᑦᓱᑕ ᐅᕕᒐᕐᑐᓄᑦ ᐱᕕᑦᓴᓯᐊᒻᒪᕆᒋᐊᓪᓚᓂᒃ 

ᐃᓕᑦᓯᕆᐊᓪᓚᖁᓪᓗᒋᑦ ᓄᑖᓂᒃ ᕿᑦᑌᖓᓇᕐᑐᓂᒃ. 

ᓄᓇᓕᓐᓂ ᐱᖕᖑᐊᓂᓕᕆᔩᑦ ᑲᒪᔨᖏᑦᑕ ᐃᓕᓐᓂᐊᑎᑕᐅᓂᖏᑦ 

RPAN-ᑯᑦ ᓄᐃᑦᓯᓯᒪᓕᕐᖁᑦ ᓯᕗᓂᕐᒥ ᑲᑎᒪᓂᐊᕈᓯᐅᓛᕐᑐᒥᒃ ᓱᕐᖁᐃᓯᑦᓱᑎᑦ ᓇᓃᓛᕐᓂᖓᓂᓪᓗ ᐃᖃᓗᓐᓂ, 

ᓄᓇᕗᒻᒥ. ᙯᕐᖁᔨᓯᒪᕗᒍᑦ ᓄᓇᓕᓐᓂ ᐱᖕᖑᐊᓂᓕᕆᔨᓂᒃ ᑲᒪᔨᓂᑦ ᐃᓚᐅᖁᓪᓗᒋᑦ 

ᖃᐅᔨᒪᓂᕐᑖᕆᐊᓪᓚᓗᑎᒃ ᐃᓕᑦᓯᒋᐊᓪᓚᓂᕐᓴᐅᓗᑎᓪᓗ ᖃᓄᐃᓘᒋᐊᖃᓪᓚᕆᓐᓂᒥᓂᑦ 

ᐱᖕᖑᐊᓂᓕᕆᔨᐅᓂᖏᑦᑕ ᐊᐅᓚᒍᓯᐅᓲᓂᑦ. 

 ᐅᑭᐅᕐᑕᑐᒥ  ᐱᖕᖑᐊᓂᕐᔪᐊᓂᖅ 

ᑭᖑᓪᓕᖅ ᐅᑭᐅᕐᑕᑐᒥ  ᐱᖕᖑᐊᓂᕐᔪᐊᖑᓂᐅᓛᕐᑐᖅ (AWG) ᑲᔪᓯᓛᕐᖁᖅ ᕗᐊᐃᑦ ᖁᐊᔅᒥᑦ, ᔫᑳᓐᒥ, ᒫᑦᔨ 

8ᒥᑦ 15ᒧᑦ, 2026ᒥ. 

ᐅᑭᐅᕐᑕᑐᒥ ᐅᑭᐊᖑᓕᕐᒪᑦ ᐱᖕᖑᐊᓂᕐᔪᐊᖑᕙᑦᑐᒧᑦ ᑲᑎᒪᖃᑎᒌᓐᓃᑦ 

ᔫᓂ 17-ᒥ ᐱᒋᐊᕐᓱᓂ ᔫᓂ 19-ᒧᑦ, ᓄᓇᓕᒥᓂᑦ ᑐᖕᖓᓱᑦᑎᓯᔪᑦ, ᕗᐊᐄᖁᐊᔅ, ᑲᑎᒪᓂᕐᓂᑦ 

ᓯᕗᓕᖃᑦᑕᓚᐅᕐᖁᑦ ᐅᑭᐅᕐᑕᑐᒥ  ᐱᖕᖑᐊᓂᕐᔪᐊᖑᓲᑉ ᒥᑦᓵᓄᑦ, ᑲᑎᖃᑎᖃᕐᓱᑕ ᓯᕗᓕᕐᑎᒥᒃ ᓯᕗᓕᕐᑎᐅᓗ 

ᐃᑲᔪᕐᑎᖓᓂᒃ ᐅᓪᓗᓂᒃ ᐱᖓᓱᓂᑦ ᐱᓇᓱᐊᖃᑎᒋᑦᓱᒋᑦ, ᐸᕐᓇᖃᑎᒋᑦᓱᒋᑦ ᐊᒻᒪᓗ ᕿᒥᕐᕈᒋᐊᓕᓐᓂᑦ 

ᕿᒥᕐᕈᖃᑎᒋᑦᓱᒋᑦ. ᐱᕕᑦᓴᓕᐊᖑᓯᒪᔪᓂᒃ ᐋᕐᕿᓱᐃᓃᑦ ᐃᓚᑦᑕᖃᓚᐅᕐᖁᑦ ᐅᖄᕕᐅᒋᐊᕐᑐᓃᑦ, ᐳᓚᕋᕐᓃᑦ 

ᓄᓇᓕᐅᑉ ᐃᓗᐊᓂ ᐊᒻᒪᓗ ᐊᓯᖏᑦ ᐱᒻᒪᕆᐅᒻᒥᔪᑦ ᐱᒍᑦᔨᐅᑎᑦᓯᐊᓅᓕᖓᑦᓱᑎᑦ ᐊᑐᐃᓐᓇᕈᒻᒪᕆᒍᑕᐅᔪᑦ 

ᐱᖕᖑᐊᓂᕐᔪᐊᓂᐅᖕᖑᓱᑦᑐᓄᑦ. ᑲᑎᒪᓂᕗᑦ ᐊᓕᐊᓇᕐᑐᒪᕆᐅᖃᑦᑕᓚᐅᕐᑐᑦ, ᐱᑐᖃᑎᒌᓐᓂᕗᑦ ᓲᖑᔫᑦᓱᓂ 

ᐊᒻᒪᓗ ᑕᐅᕐᓰᖃᑎᒌᑦᓱᑕ ᐃᓱᒪᒋᒐᑦᓴᓯᐊᓂᒃ ᐃᓱᒪᒋᔭᑦᑎᓂᒃ ᐊᑦᔨᒌᖕᖏᑐᓂᑦ. ᐸᕐᓇᒪᕆᓐᓂᕗᑦ ᐊᓂᒎᑎᒻᒪᑦ 

ᐊᑐᐃᓐᓇᕈᕐᑎᓂᓂᐅᖃᑦᑕᑐᕐᓗ, ᐱᖕᖑᐊᓂᕐᔪᐊᓂᐅᖕᖑᓱᑦᑐᑦ ᑲᔪᓯᑦᓯᐊᒪᕆᒍᓇᐅᓕᕐᖁᑦ 

ᐊᓕᐊᒋᔭᒻᒪᕆᐅᓚᖓᑦᓱᓂᓗ ᐃᓘᓐᓀᓄᑦ ᐃᓕᒌᓄᑦ ᐃᓚᐅᓚᖓᔪᓄᑦ. 

AWG Charter ᐅᑭᐅᕐᑕᑐᒥ ᐱᖕᖑᐊᓂᕐᔪᐊᖑᓂᐅᓛᕐᑐᒧᑦ ᖃᖓᑦᑕᔫᖅ 

ᐅᖄᖃᑎᒋᓂᕆᓚᐅᔭᕗᑦ ᑲᓀᑎᐊᓐ ᓄᐊᔅ-ᑯᓪᓗ ᒪᓕᑦᓱᒍ, ᑐᓴᕐᑎᓯᒋᐊᖅ ᓇᑯᕐᓴᖁᒍᑦ ᐃᑦᓯᕙᐅᑕᑦᓴᓂᑦ 

ᐃᓂᖃᓛᕐᒪᑦ ᐊᑐᐃᓐᓇᐅᑎᑕᐅᓗᑎᑦ ᐃᓚᒋᔭᐅᔪᓄᑦ ᐊᒻᒪᓗ ᑕᑯᓐᓇᒋᐊᕐᑐᕈᒪᓯᒪᔪᓄᑦ ᐊᐅᓪᓚᓕᕐᐸᑕ 

ᐱᖕᖑᐊᓂᕐᔪᐊᓂᖃᕆᐊᕐᑐᑐᑦ. ᖃᑦᓯᐅᓚᕆᓐᓂᖏᑦ ᐃᓃᑦ ᐅᖃᑦᑕᐅᓛᕐᑐᑦ ᓯᑉᑎᒻᐱᕆᐅᑉ ᓄᖕᖑᐊᓂ, 

ᓇᓗᓀᕐᓯᒍᑏᓪᓗ ᓄᐃᑕᐅᒻᒥᓗᑎᒃ ᓄᓇᕕᒻᒥᐅᑦ ᐃᓕᒌᑦ ᑯᐯᒥ ᑭᓇᐅᓂᖏᑦ. ᐃᑦᓯᕙᐅᑌᑦ ᒪᓂᔨᕕᐅᔪᑦ 

ᐃᓂᓕᐅᕐᖄᑐᑐᐃᓐᓇᓄᑦ, ᓯᕗᓪᓕᐅᔨᓛᕐᓱᑕ ᐃᓚᒋᔭᐅᔪᓂᒃ ᐱᖕᖑᐊᑎᓄᑦ ᐅᕝᕙᓘᓐᓃᑦ ᓴᓇᖕᖑᐊᑎᓄᑦ 

ᐱᖕᖑᐊᕆᐊᕐᓯᒪᔪᓄᑦ. ᑐᑭᓯᓇᕐᑎᓯᒋᐊᓪᓚᐅᑏᑦ, ᖃᓄᐃᓘᖁᔨᒍᑏᓪᓗ ᐊᐅᓪᓚᓇᕐᓯᓚᐅᕐᑎᓇᒍ, 

ᒪᓂᔭᐅᓛᕆᕗᑦ ᑌᑲᓂ. ᑐᑭᓯᒪᑦᓯᐊᕆᑦᓯ ᓇᐅᑐᐃᓐᓇᑐᑭᓯᒪᑦᓯᐊᕆᑦᓯ ᓇᐅᑐᐃᓐᓇᓄᑦ 

ᐃᓂᓕᐅᕆᓯᒪᑦᓴᐅᑎᒋᓛᖕᖏᓂᑦᑎᓂᑦ ᖃᖓᑦᑕᔫᒥ ᐃᑦᓯᕙᐅᑕᑦᓴᓂᒃ. 

 ᐅᑭᐅᕐᑕᑐᒥ  ᐱᖕᖑᐊᓂᕐᔪᐊᓂᐅᓛᕐᑐᒧᑦ ᐊᓐᓄᕌᑦᓭᑦ 

ᐃᓕᒌᑦ ᐊᓐᓄᕌᑦᓴᖏᑦ: ᓴᓇᒻᒪᓴᖏᑦ ᒫᓐᓇᐅᔪᖅ ᐋᕐᕿᓱᕐᑕᐅᕉᑕᕆᕗᑦ, ᐱᔭᕇᕐᑕᐅᕕᑦᓴᖓ ᐸᕐᓇᑕᐅᓯᒪᕗᖅ 

ᐅᒃᑐᒃᐱᕆᐅᓪᓗ ᑏᓯᒻᐱᕆᐅᓪᓗ ᐊᑯᓐᓂᖓᓃᓂᐊᖕᖒᕆᔭᐅᑦᓱᓂ. ᓄᐃᑎᓗᒋᑦ ᑕᑯᑦᓴᐅᑎᓛᕐᑕᕗᑦ ᐃᓕᒌᑦ 

ᐊᓐᓄᕌᖏᑦ Facebook-ᑯᑦ ᑕᑯᑦᓴᐅᑎᑦᓯᕕᑦᑎᓂ, ᑌᒪ ᐃᓅᓯᒃᑯᑦ ᑕᑯᔭᐅᑎᑕᐅᓯᒻᒥᓗᑎᑦ ᓯᕗᓪᓕᐹᒥ 2026-

ᒥ ᑲᑎᒪᓂᖃᓕᕐᐸᑕ ᓄᓇᓕᓕᒫᑦ ᑲᑎᒪᔨᖏᑦ. 

 ᐃᓗᕐᖁᓯᕐᒥᓂᑦ ᐊᓯᐅᔨᑦᑌᓕᔪᑦ ᐱᓇᓱᑦᑏᑦ 

ᒫᓐᓇᐅᔪᖅ ᑎᒃᑯᐊᓯᖃᑦᑕᓕᕐᖁᒍᑦ ᐃᓗᕐᖁᓯᕐᒧᐊᖓᔪᒧᑦ ᓂᑦᔭᐅᓯᔭᕐᑐᓴᓂᒃ ᐊᒻᒪᓗ ᑲᒪᒐᔭᕐᑐᓂᒃ 

ᐱᖕᖑᐊᑎᓂᒃ. ᑐᓴᕐᑎᓯᒋᐊᓪᓚᓛᕆᕗᒍᑦ ᑕᒪᑦᓱᒪ ᒥᑦᓵᓄᑦ ᓯᑉᑎᒻᐱᕆᐅᑉ ᓄᖕᖑᐊᓂᐅᓕᕐᐸᑦ. 

 ᑲᒃᑯᑎᓕᐅᓕᐅᑎᓂᖅ 

ᔫᓂ 6ᒥ ᐱᒋᐊᕐᓱᓂ ᐃᓱᓕᑦᓱᓂ ᔪᓓ 7ᒥ, ᓄᓇᕕᒻᒥ ᑯᐯᒥ ᐃᓕᒌᑦ ᑐᖕᖓᓱᑦᑎᓯᓚᐅᔪᕗᑦ ᐊᓪᓚᖑᐊᕐᑎᓂᒃ ᓄᓇᕕᒻᒥᐅᓂᒃ 

ᑐᓂᓯᕕᐅᒍᒪᑦᓱᑎᑦ ᐊᓪᓚᖑᐊᕐᓯᒪᔪᖃᕐᐸᑦ 2026ᒥ ᐅᑭᐅᕐᑕᑐᒥᐅᑦ ᐱᖕᖑᐊᓂᐅᓛᕐᑐᒨᓕᖓᔪᓂᑦ. ᑲᑎᑦᓱᑎᑦ, ᐱᖓᓱᑦ 

ᐊᓪᓚᖑᐊᕐᓯᒪᔪᑦ ᑐᓂᓯᓚᐅᔪᕗᑦ. ᓯᑕᒪᐅᔪᖕᖏᒐᕐᑐᑦ ᐱᐅᓂᕐᐹᒥᒃ ᓂᕈᐊᕐᑏᑦ ᕿᒥᕐᕈᓚᐅᔪᑦ ᑐᓂᓯᒍᑎᕕᓂᕐᓂᒃ 

ᐊᓪᓚᖑᐊᕐᓯᒪᔪᓂᒃ ᑎᒃᑯᐊᓯᑦᓱᑎᓪᓗ ᓵᓚᓕᒻᒥᒃ ᐊᓪᓚᖑᐊᑦᓯᐊᓯᒪᓂᕐᐹᒥᒃ. 

ᐊᐅᒍᔅᑎ 25ᒥ, ᐱᓕᐅᑎᓂᕐᒧᑦ ᓵᓚᓕᕕᓂᕐᒥᒃ ᑐᓴᕐᑕᐅᑎᑦᓯᓱᑕ, ᑕᑯᔭᐅᑎᑦᓯᓚᐅᔪᕗᒍᑦ ᓯᐊᔭ ᑳᓐᓵᓚᖃᐅᑎᑖᖓᓂᒃ. 

ᐱᐅᓴᕐᓯᒪᔭᖏᑦ ᐅᐱᓐᓇᑐᒻᒪᕆᐅᓗᓂ ᑭᒡᒐᑐᓚᖓᕗᖅᓄᓇᕕᒻᒥᐅᓂᒃ ᐅᑭᐅᕐᑕᑐᒥᐅᑦ ᐱᖕᖑᐊᓂᕐᔪᐊᒪᕆᖃᓕᑉᐸᑕ 

2026ᒥ. 

ᓄᓇᓕᑐᖃᑦᓴᔦᑦ ᐱᖕᖑᐊᓂᕐᔪᐊᖏᑦ 

ᒣᖑᑎᓪᓗᒍ, ᑐᓴᕐᑎᓯᒍᑏᑦ ᓄᐃᑕᐅᓚᐅᔪᕗᑦ ᐃᓕᒌᑦ ᓄᓇᕕᒻᒥᐅᑦ ᐱᖕᖑᐊᑎᖏᑦᑕ Facebook-ᑯᑦ 

ᑕᑯᑦᓴᐅᑎᑦᓯᕕᖓᒍᑦ ᐃᓚᐅᔪᕕᓃᑦ ᐱᖓᓲᔪᕐᑐᑦ ᓄᓇᕕᒻᒥᐅᑦ ᐱᖕᖑᐊᑎᒻᒪᕇᑦ ᓄᓇᓕᑐᖃᑦᓴᔦᑦ 

ᐱᖕᖑᐊᓂᕐᔪᐊᓂᖃᕐᑎᓗᒋᑦ ᐋᑑᕚᒥ ᐊᐅᒍᔅᑎ 14ᒥᑦ 17ᒧᑦ. ᑖᒃᑯᐊ ᐱᖕᖑᐊᓃᑦ ᒪᓂᔨᒍᑕᐅᓲᖑᕗᑦ 

ᐃᓄᒻᒪᕆᐅᓕᕐᑐᓄᑦ ᓄᓇᖃᕐᖄᓯᒪᔪᓄᑦ ᐅᑭᐅᓕᓐᓄᑦ 19ᒥᑦ ᑕᑉᐸᐅᖓᓕᒫᖅ, ᐱᖕᖑᐊᖃᑎᖃᕐᑎᑕᐅᑦᓱᑎᒃ 

ᓈᒻᒪᖁᐊᒥᓂᒃ ᐊᑦᔨᒌᖕᖏᑐᓂᓪᓗ ᓄᓇᓕᑐᙯᑦ ᐱᖕᖑᐊᕈᓯᖏᓐᓂᒃ ᐃᙯᓕᓴᕐᓂᑯᑦ ᓱᖃᑦᓯᐅᑎᖃᖃᑦᑕᓱᑎᒃ. 

ᐱᖕᖑᐊᓃᑦ ᑲᑎᕐᓱᐃᓚᐅᔪᕗᑦ ᑕᐅᓴᓐᑎᓂᒃ ᓄᓇᖃᕐᖄᓯᒪᔪᓂᒃ ᐱᖕᖑᐊᑎᓂᒃ ᓇᑭᑐᐃᓐᓇᖅ ᓄᓇᕐᔪᐊᒥ 

ᐱᓯᒪᔪᓂᒃ ᐱᖕᖑᐊᓂᒃᑯᑦ ᐊᑭᒪᔫᑎᖃᑎᖃᕆᐊᕐᑐᓱᑎᑦ, ᐅᐱᒍᓱᓐᓂᖃᒻᒪᕆᑦᓱᑎᓪᓗ ᓄᓇᖃᕐᖄᓯᒪᔪᐃᑦ 

ᖃᓄᐃᖕᖏᓯᐊᕐᓂᖓᓂᑦ ᐊᒻᒪᓗ ᐃᑉᐱᒋᔭᖃᑦᓯᐊᓱᑎᒃ ᐃᓗᕐᖁᓯᕐᒥᓂᒃ ᐱᐅᓯᑐᖃᐅᕙᑦᑐᓂᓪᓗ ᓄᓇᕐᔪᐊᒥ 

ᓄᓇᖃᕐᖄᓯᒪᔪᓂᒃ ᐃᓄᓐᓂᒃ. ᑕᒡᒐᓂ ᐊᕐᕌᒍᒥ, ᑐᑦᓯᕋᕐᕕᐅᓚᐅᔪᕗᒍᑦ ᓄᓇᕕᒻᒥᐅᑦ ᐱᖕᖑᐊᑎᖏᓐᓂᒃ 

ᐃᓚᐅᑎᑦᓯᖃᑕᐅᖁᔭᐅᑦᓱᑕ ᐅᑭᐅᕐᑕᑐᒥᐅᑦ ᐱᖕᖑᐊᕈᓯᑦᓴᔭᖏᓐᓂᑦ ᐱᖕᖑᐊᓕᕐᐸᑕ, ᐊᒻᒪᓗ 

ᑕᑯᓐᓇᕋᓱᐊᕐᓗᒍᓗ ᑲᒪᔨᖓ ᐊᒻᒪᓗ ᐃᓕᓐᓂᐊᓂᖃᒻᒪᕆᑦᑎᓗᒋᑦ ᐱᖕᖑᐊᕈᓯᕐᓂᒃ ᐅᑭᐅᕐᑕᑐᒥ. 

 ᓄᓇᔭᖕᖑᐊᒥᒃ ᖃᐅᔨᒐᓱᐊᕐᓂᖅ  

ᑎᒥᐅᔪᖁᑎᒥᒃ ᐅᖄᕕᖃᕐᓯᒪᓕᕆᕗᒍᑦ ᐱᑦᔪᑎᒋᑦᓱᒋᑦ ᓄᓇᔭᖕᖑᐊᑦ ᐱᐅᔪᓂᑦ ᑐᓴᕐᑎᑕᕕᓂᐅᑦᓱᑕ 

ᐱᖕᖑᐊᑎᖁᑎᑦᑎᓂᒃ ᐱᓯᒪᔪᓂᒃ 2024ᒥ ᐱᖕᖑᐊᓂᕐᔪᐊᓂᕕᓂᐅᕐᖃᒥᓚᐅᔫᑉ ᒥᑦᓵᓄᑦ ᐊᑑᑎᔪᕕᓂᕐᓂᕐ 

ᓴᓂᑭᓗᐊᒥ. ᖃᐅᔨᒋᐊᓪᓛᕈᒪᓂᕗᑦ ᐃᑉᐱᒋᔭᖃᓚᐅᔪᕗᖅ ᑐᑭᓇᑦᓯᐊᑐᓂᒃ ᐃᓗᓕᑕᖃᑦᓯᐊᑐᓂᒃ  

ᓄᓇᔭᖕᖑᐊᓕᕆᒍᓯᖏᑦᑕ ᐊᐅᓚᓂᕆᓲᖏᑦᑕ ᒥᑦᓵᒍᑦ, ᐃᓚᐅᑎᓪᓗᒋᑦ ᒪᓕᒐᖏᑦ ᒪᓕᑦᑕᐅᓗᑯᒋᐊᓖᑦ 

ᐊᕙᑎᒥᓪᓗ ᓲᓱᑦᓴᓯᐊᕐᓃᑦ ᓯᓚᒦᓲᓂᑦ ᓴᓇᖕᖏᓂᖏᓐᓂ ᓄᓇᔭᖕᖑᐊᓂᒃ ᓄᓇᓕᐊᕈᕐᓂ ᐊᒻᒪᓗ 

ᐅᑭᐅᕐᑕᑐᒥᐅᑦ ᓄᓇᓕᖏᓐᓂ. ᐃᓓᒋᐊᓪᓛᓗᑕ, ᑐᑭᑖᓚᐅᔪᕗᒍᑦ ᐱᐅᔫᒐᔭᕐᑐᕆᑦᓱᒍ ᓄᓇᔭᖕᖑᐊᒥᒃ 

ᐊᑐᕐᓂᖅ ᐅᕝᕙᓘᓐᓃᑦ ᐊᓯᖏᓐᓂᒃ ᐊᑐᕐᑕᐅᑫᓐᓇᖃᑦᑕᕋᔭᕐᑐᓂᒃ ᐅᐱᕐᖔᑕᒫᑦ ᐃᓪᓗᖁᑏᑦ ᐃᓗᐊᓃᑦᑐᓄᑦ 

ᓯᐊᕐᕆᔭᕐᕕᓄᑦ. ᑐᑦᓯᕋᓚᐅᔪᕗᒍᑦ ᐊᑐᐊᒑᐱᓕᐅᖁᔨᑦᓱᑕ ᑐᑭᓯᓇᕐᑎᓯᔪᓂᑦ ᖃᓄᖅ ᐃᓕᓯᒍᓐᓇᕋᔭᕐᒪᖔᑕ 

ᐊᒻᒪᓗ ᐱᓪᓗᑯᒋᐊᓕᓐᓂᑦ ᐃᒫᙰ ᓚᔪᖃᑦᓯᐊᓗᓂ ᑐᑭᓯᓇᑦᓯᐊᑐᓂᒃ ᑐᓴᕐᑎᓯᒍᒪᒐᑦᑕ ᓄᓇᓕᓕᒫᓂᒃ 

ᐱᑖᕈᒪᔪᓂᒃ ᓄᓇᔭᖕᖑᐊᒥᒃ. ᖃᐅᔨᒋᐊᓪᓛᕈᒪᒍᕕᑦ, ᐊᓪᓚᕕᖃᕆᑦ ᐅᕗᖓ krgrecreation@krg.ca  

 ᑲᔪᓯᔪᑦ ᐊᒻᒪᓗ ᙯᔪᑦ 

 ᐱᖕᖑᐊᓂᑎᒍᑦ  ᐃᓕᓐᓂᐊᑎᑕᐅᓃᑦ 

ᑕᓪᓗᓕᑦᓯᒪᓲᑦ ᐃᓕᒌᑦ ᐱᒋᐅᕐᓴᑎᑕᐅᖃᑦᑕᓛᕐᖁᑦ ᐱᖕᖑᐊᑎᓂᒃ ᐃᑲᔪᕐᑎᓄᑦ, ᐱᓇᓱᑦᑎᕗᓐᓄᑦ, ᐊᒻᒪᓗ 

ᓯᓚᑖᒎᕐᑐᖅ ᐱᓇᓱᑫᓐᓇᓚᖓᔪᖅ ᑎᐊᕆᒃ ᔅᐸᕗᑦ ᐱᓯᒪᑦᓱᓂ ᐃᓗᓯᕐᓱᓯᐊᕆᐊᖃᕐᓂᑯᒃ 

ᖃᓄᐃᖕᖏᓯᐊᕆᐊᖃᕐᓂᑯᓪᓗ ᐊᒻᒪᓗ ᐃᙯᓕᓴᕐᑎᓯᕕᒻᒥ. ᑎᐊᕆᒃ  ᖃᓂᖕᖏᑐᒧᑦ ᐅᓪᓚᓕᓂᐅᕗᖅ ᐊᒻᒪᓗ 

ᐃᑲᔪᕐᑎᒋᔭᐅᕙᑦᓱᓂ ᑕᓪᓗᓕᑦᓯᒪᔪᓄᑦ ᐅᓪᓚᑐᓄᑦ. ᐱᒍᑦᔨᓕᓂᐅᑦᓱᓂ ᓴᐳᒻᒥᓯᐊᕙᑦᑐᖅ ᐱᖕᖑᐊᑎᓂᒃ 

ᐊᑦᔨᒌᖕᖏᑐᓂᒃ ᐳᕐᑐᓂᓕᓐᓂᒃ, ᕿᓚᓈᓪᓚᕆᑉᐳᒍᑦ ᐃᓚᐅᖃᑕᐅᓚᖓᓂᖓᓂᒃ 

ᐱᒋᐅᕐᓴᑎᑦᓯᓂᖃᒻᒪᕆᑦᑎᓗᑕ ᑎᑭᐅᑎᖕᖏᓂᖏᓐᓂ ᐅᑭᐅᕐᑕᑐᒥ ᐱᖕᖑᐊᓂᕐᔪᐊᓄᑦ. 

ᐸᕐᓇᖃᑦᑕᕆᕗᒍᑦ ᖃᐅᔨᓴᕐᓱᑕ ᒪᓂᔨᒍᒪᑦᓱᑕ ᐱᒋᐅᕐᓴᑎᑦᓯᒍᑎᑦᓴᓂᒃ ᐊᓯᖏᓐᓄᑦ ᐱᖕᖑᐊᕈᓯᓄᑦ, ᐅᑯᐊ ᐃᓚᐅᑎᓗᒋᑦ 

ᐱᖕ ᐹᖕ, ᐹᑦᒥᓐᑕᓐ, ᐊᒻᒪᓗ ᓄᓇᓕᑐᙯᑦ ᐱᖕᖑᐊᕈᓯᖏᒃ ᑎᓃ. ᐃᓂᓪᓚᑎᕆᒋᕗᒍᑦᑕᐅᖅ ᐃᓱᒪᒋᑦᓯᐊᓱᒋᑦ 

ᓴᐳᒻᒥᓚᖓᑦᓱᒋᓪᓗ ᐃᓗᕐᖁᓯᕐᒧᑦ ᐃᓕᒌᑦ ᐸᕐᓇᐸᓪᓕᐊᓂᖏᑦ. 

ᐱᖕᖑᐊᑎᓂᒃ ᐃᑲᔪᕐᑏᑦ ᐃᓕᓐᓂᐊᑎᑕᐅᓂᑦᓴᖓᑦ 

ᓄᓇᖃᕐᖄᓯᒪᔪᑦ ᐱᖕᖑᐊᑎᓂᒃ ᐃᑲᔪᕐᑎᐅᒋᐅᕐᓴᓂᕐᒧᑦ ᐃᓕᓐᓂᐊᑎᑕᐅᓃᑦ (ACM) ᑰᑦᔪᐊᒦᓛᕐᖁᑦ ᓯᑉᑎᒻᐱᕆ 13-14ᒥ. 

ᑖᓐᓇ 8-ᓂᒃ ᑫᕙᓪᓚᒍᓯᕐᓂᒃ ᐃᓕᓐᓂᐊᑎᑕᐅᓂᖅ ᑲᔪᓯᑎᑕᐅᓛᕐᖁᖅ ᐃᓕᓐᓂᐊᑎᑦᓯᔨᒧᑦ ᐱᑕ ᒪᓐᑑᒧᑦ ᑳᓇᕗᐊᑭᒥᐅᒧᑦ. 

ᐊᐅᒍᔅᑎ 10-ᒥ, Facebook-ᑯᑦ ᑕᑯᑦᓴᐅᑎᑦᓯᕕᑦᑎᒍᑦ ᐊᓪᓚᓚᐅᔪᕗᒍᑦ ᐃᓚᐅᔪᑦᓴᓯᐅᕐᓱᑕ ᐱᖓᓲᔪᕐᑐᓂᒃ 

ᓄᓇᓕᓕᒫᓂᒃ ᐱᓯᒪᔪᓂᒃ ᐃᓚᐅᖁᑦᓱᒋᑦ TNQ-ᑯᑦ ᐱᖕᖑᐊᑎᓂᒃ ᐃᑲᔪᕐᑎᐅᕙᑦᑐᓄᑦ ᐃᓕᑦᓯᓇᕐᑐᒧᑦ 

ᐃᓕᓐᓂᐊᑎᑕᐅᓂᖏᓐᓂ. ᖃᐅᔨᒋᐊᓪᓛᕈᒪᒍᕕᑦ, ᐊᓪᓚᕕᖃᕆᑦ ᐊᑕᐅᑦᓯᑰᕐᑎᓯᔨᕗᓐᓄᑦ, ᕕᓕᑉ ᓭᓴᐅᓐ, ᒪᐅᖓ 

pchiasson@krg.ca ᐅᕝᕙᓘᓐᓃᑦ krgrecreation@krg.ca 

 

ᐱᒍᑦᔨᕕᑦᑎᓂ ᐱᓇᓱᑦᑏᑦ 

ᐱᓇᓱᑦᑎ ᐃᓂᖓ ᐅᖄᒍᑎᖓ ᖃᕆᑕᐅᔭᕈᑎᖓ ᓇᓃᓐᓂᖓ 

ᐄᒪ ᑫᓐ ᑐᑭᒧᐊᕐᑎᓯᔨ 819-964-2961 ext 2318 ecain@krg.ca ᑰᑦᔪᐊᖅ 

ᐃᓕᐊ ᓚᔭᐅᓐ RTADA 819-964-2961 ext 2304 elauzon@krg.ca  ᑰᑦᔪᐊᖅ 

ᐃᒦᓪ ᒪᕿᐅ RTADA 819-964-2961 ext 2492 emaheu@krg.ca ᑰᑦᔪᐊᖅ 

ᐁᓴ ᐸᑮᕐ RTADA 819-964-2961 ext 2403 abakir@krg.ca ᑰᑦᔪᐊᖅ 

ᐃᓄᖃᖕᖏᑐᖅ 

ᐃᓄᖃᖕᖏᑐᖅ 

RTADA 
RTADA 

 
 

 
 

 
 

ᕕᓕᑉ ᓭᓴᐅᓐ ᐅᑭᐅᕐᑕᑐᒥ 

ᐱᖕᖑᐊᓂᕐᔪᐊᓂᒃ 

ᐊᑕᐅᑦᓯᑰᕐᑎᓯᔨ 

819-469-9417 pchiasson@krg.ca 
 

ᖃᓂᖕᖏᑐᒦᑦ

ᓱᓂ 

ᐱᖕᖑᐊᑐᓕᕆᓂᕐᒥᒃ ᐱᒍᑦᔨᕕᐅᑉ ᐊᓪᓚᕕᖓ 

ᑰᑦᔪᐊᖅ - ᐅᖄᓚᐅᑎᖓ: (819) 964-2961 

      RTADA: ᐱᖕᖑᐊᑐᓕᕆᓂᕐᒥᒃ ᐱᓪᓗᑯᒋᐊᓕᑦᑎᒍᑦ ᐃᑲᔪᕐᑎ ᐊᔪᖀᒋᐊᕐᑎᐅᓱᓂᓗ 

